Кепілдік берілген депозит бойынша кепілдік берілген өтемді төлеу туралы өтінішке ескертулер
Депозитордың (өтініш берушінің) депозиттерге міндетті кепілдік беру жүйесіне мәжбүрлеп таратылатын қатысушы банктің кепілдік берілген депозиттері бойынша кепілдік берілген өтемді төлеу туралы өтінішке кепілдік берілген өтемді төлеу туралы талаппен жүгіну кезінде мыналарды қоса тіркеу (ұсыну) керек:
	№  
	Кепілдік берілген депозит бойынша кепілдік берілген өтемді алу үшін қажетті құжаттардың негізгі тізімі:

	1
	Депозитор (өтініш беруші) өз қолымен толтырылған белгіленген нысанда кепілдік берілген депозиттер бойынша кепілдік берілген өтемді төлеу туралы жазбаша өтініш.  
Өтініш берушінің (депозитордың немесе мұрагердің өкілінің) төлем алуға жүгінген кезде өтініште депозитордың (мұрагердің) жеке басын куәландыратын құжаттың деректемелері туралы мәліметтер көрсетіледі.

Егер депозитор (өтініш беруші) «Қазақстанның депозиттерге кепілдік беру қоры» АҚ-на өтінішті пошта арқылы жіберсе және (немесе) оған байланысты кепілдік берілген өтем сомасы (баламасы) 1000 (бір мың) теңге және одан көп теңге болса, өтінішке қол қою, сонымен қатар депозитордың (өтініш берушінің) жеке басын куәландыратын құжаттың көшірмесі нотариалды куәландырылуы тиіс.
Кепілдік берілген өтем сомасы (баламасы) 1000 (бір мың) теңгеден аз болса, өтініштегі қолды нотариалды куәландырудың қажеті жоқ. 

	2
	Жеке басты куәландыратын құжат (ЖСН) (түпнұсқа)



	
	

	Негізгі құжаттардан басқа депозитор (өтініш беруші) келесі қосымша құжаттарды ұсынуы тиіс:

	3
	Мұрагер немесе оның өкілі жүгінген жағдайда - мұрагерлік құқығын немесе мұра берушінің ақшасын пайдалану құқығын растайтын құжаттар (заң немесе өсиет бойынша мұрагерлік құқығы туралы куәлігі, өсиет; мұраға үлесін растайтын құқық туралы куәлік (депозитке құқығы);  мүлікке үлесін растайтын меншік құқығы туралы куәлік (нотариалды куәландырылған көшірмелер), сот актілері (мұрагердің танылуы және оған тиесілі мұра үлесін алу, мұраны бөлу, мұрагердің мұраны қабылдауы, мұрагерлердің үлестерін анықтау туралы (мұраның міндетті үлесі туралы) және басқа да шешімдер);

	4
	Депозитор немесе мұрагердің өкілі (өтініш беруші) жүгінген кезде нотариалды куәландырылған сенімхат:
Егер өтініш берушінің өкілеттігі нотариалды куәландырылған сенімхатпен расталса, сенімхат:

- реттік немесе арнайы сипатта, яғни нақты банкте ашылған банктік шоттардағы депозитордың (мұрагердің) ақшаға билік етуге өкілеттіктері болуы тиіс немесе мәжбүрлеп таратылатын банкте ашылған депозитордың банктік шоттың (шоттардың) көрсетілуімен кепілдік берілген өтемді алудағы депозитордың (мұрагердің) мүдделерін өкілдік ету (депозиторды (өтініш берушіні) агент банкпен немесе Қормен сәйкестендіру мақсаттарында) немесе
- жалпы сипатта (бас сенімхат), яғни сенім білдірушінің барлық мүлкін пайдалану және билік ету және оның құқықтары мен міндеттерін жүзеге асыру өкілеттігі, оның ішінде барлық мәселелер бойынша кез келген үшінші тұлғалар алдында өкілдік ету және депозитордың атынан кез-келген іс жүргізу үшін өкілеттіктер болуы тиіс.  
Ескерту:егер сенімхатта бір банктік шот көрсетілген болса, ал салымшыда бірнеше банктік шоттар ашылған болса, онда төлемнің барлық сомасын алу үшін сенімхатқа салымшының барлық банктік шоттарын көрсету үшін өзгерістер немесе толықтырулар енгізілуі жөн. Олай болмаған жағдайда, төлем жүргізілмейді.
Егер сенімхат шет тілінде жасалса, депозитордың (мұрагердің) өкілі мемлекеттік немесе орыс тілдеріне аударымы белгіленген тәртіпте нотариалды куәландырылған сенімхатты ұсынуы керек.

	5
	Банктік салым шартында көрсетілген тұлға жүгінген кезде – банктік салым шартында көрсетілген жағдайлар орын алған жағдайда, депозиторға тиесілі ақшаларды үшінші тұлғаға билік етуге берілуін растайтын құжат (құжаттар) (банктік салым шарты - салымшының қайтыс болуы туралы куәлік); 

	6
	Талап ету құқықтары талап ету құқықтарын беру (цессия) шарттарында негізделген үшінші тұлғалар жүгінген жағдайда – депозитор немесе өтініш беруші арасында жасалған талап ету құқықтарын (цессия) беру шарты немесе белгіленген тәртіпте берілген басқа растаушы құжаттар. 

	7
	Дара кәсіпкер (шаруа немесе фермер қожалықтары субъектілері, жеке нотариус, жеке сот орындаушысы, адвокат және кәсіпқой медиатор жүгінген жағдайында – қажетінше жеке кәсіпкерді мемлекеттік тіркеу туралы куәлік, шаруа (фермер) қожалығын мемлекеттік тіркеу туралы куәлік немесе нотариалды немесе  адвокаттық қызметті немесе атқарушылық құжаттарды орындау бойынша қызметті жүзеге асыруға құқық беретін лицензия, немесе «Е-лицензиялау» деректемелердің мемлекеттік базасы арқылы алынған электрондық лицензиялардың көшірмелері; медиаторларды даярлау бағдарламасы бойынша оқытудан өтуін растайтын сертификат; 

	8
	Он төрт жасқа толмаған кәмелетке толмаған болып табылатын депозитор атынан кепілдік берілген өтемді төлеу туралы талап қоюмен жүгінген жағдайда - банктік шот немесе салым шарты пайдасына ашылған баланың туу туралы куәлігі;  қажет болған жағдайда асырап алу туралы құжаттарды, патронат ата-ана мен қорғаншылық органы арасында жасалған баланы (балаларды) тәрбиелеуге беру туралы шарт (патронат түрінде қамқоршылықпен қамтамасыз ету);  қорғаншылық және қамқоршылық орган берген қорғаншылықты (қамқоршылық) бекіту туралы куәлік, сондай-ақ басқа да құжаттар;

	9
	Тегі, аты немесе әкесінің аты (бар болса) ауысқан жағдайда – неке қою туралы куәлік немесе АХАЖ органдары берген тегі, аты және әкесінің аты ауысқаны туралы куәлік; 

	10
	Қазақстан Республикасы азаматтығын ауыстырған немесе жойылған депозитор жүгінген жағдайда – шетел мемлекет төлқұжаты (шетел төлқұжаты), қажет болса азаматтығының тоқтауын растайтын анықтама немесе Қазақстан Республикасының ішкі істер органдары берген азаматтығы жоқ тұлғалар куәлігі;

	11
	Банктерде шетел азаматымен банктік шот ашқан жағдайда – ҚР мемлекеттік кірістер органымен берілген тіркеу куәлігі (шетел азаматымен ЖСН-ды алғанын растайтын құжат);

	12
	Жеке басын куәландыратын құжатты жоғалтқан жағдайда –  ҚР ішкі істер органдары берген уақытша жеке куәлік (анықтама) (осы құжатта көрсетілген мерзім аяқталғанға дейін).


